
Інфармацыя для СМІ
Становішча ў галіне правоў чалавека ў Беларусі будзе разгледжана ў рамках працэдуры Універсальнага Перыядычнага Агляду

ЖЭНЕВА (29 кастрычніка 2020) –  Рабочая група Універсальнага перыядычнага агляду (УПА) Савета па правах чалавека ААН ў трэці раз будзе разглядаць сітуацыю ў галіне правоў чалавека ў Беларусі у панядзелак 2 лістапада 2020 на сустрэчы, прамая інтэрнэт-трансляцыя якой будзе арганізавана на англійскай і рускай мовах.  
Беларусь з’яўляецца адной з 14 дзяржаў, агляд якіх Рабочая група УПА правядзе ў ходзе сесіі з 2 па 13 лістапада.  Беларусь прайшла першы і другі цыклы УПА  ў маі 2010 і 2015 адпаведна. 
Ключавыя дакументы ў аснове УПА: 1) нацыянальны даклад – інфармацыя, пададзеная дзяржавай, якая праходзіць працэдуру агляду; 2) інфармацыя з дакладаў незалежных экспертаў і груп па пытаннях правоў чалавека, вядомых як спецыяльныя працэдуры, дагаворныя органы па правах чалавека і іншыя структуры ААН; 3) інфармацыя, падрыхтаваная зацікаўленымі бакамі, у тым ліку, нацыянальнымі праваабарончымі інстытутамі, рэгіянальнымі арганізацыямі і групамі грамадзянскай супольнасці. 

З дакладамі у аснове агляду Беларусі, які адбудзецца 2 лістапада, можна пазнаёміцца тут.

Месца правядзення перыядычнага агляду: 
Офіс 19, Палац Нацый, Жэнева [NB: У сувязі з  абмежаваннямі, выкліканымі пандэміяй COVID-19, сустрэча пройдзе ў змешаным фармаце, які прадугледжвае як вочны, так і дыстанцыйны ўдзел]

Час і дата правядзення агляду: 09.00 – 12.30, панядзелак, 2 лістапада (мясцовы час, Жэнева, GMT +1 гадзіна)

УПА – унікальны механізм перыядычнага агляду інфармацыі па правах чалавека ва ўсіх 193 дзяржавах-членах ААН. Паколькі першае пасяджэнне ў рамках УПА адбылося ў красавіку 2008, кожная са 193 дзяржаў прайшла працэдуру двойчы ў ходзе першага і другога цыклаў УПА. У трэцім цыкле УПА чакаецца, што краіны растлумачаць захады, зробленыя імі для рэалізацыі атрыманых у ходзе першых аглядаў рэкамендацый, якімі яны ўзялі абавязацельства кіравацца, а таксама праінфармуюць аб сваіх апошніх дасягненнях у галіне правоў чалавека.

Дэлегацыю Беларусі узначаліць пасол Юрый Амбразевіч, Пастаянны прадстаўнік Рэспублікі Беларусь пры Аддзяленні ААН і іншых міжнародных арганізацыях у Жэневе.

У мэтах садзейнічання працэдуры агляду Беларусі ў якасці дакладчыкаў (“тройкі”) адабраны прадстаўнікі Афганістана, Мексікі і Судана. 

Інтэрнэт-трансляцыя пасяджэння адбудзецца на http://webtv.un.org

Спіс спікераў, а таксама ўсе даступныя заявы, зробленыя ў ходзе агляду Беларусі, будуць апублікаваны на старонцы экстранэт УПА 
Пасяджэнне Рабочай групы УПА па прыняццю рэкамендацый для Беларусі запланавана на 6 лістапада ў 15.00.  

* Правядзенне 36-га пасяджэння УПА першапачаткова было запланавана на перыяд з 4 па 15 мая 2020 г., але пазней было перанесена ў сувязі з пандэміяй COVID-19. 
Каб атрымаць больш падрабязную інфармацыю ці накіраваць пытанне ад СМІ звяртайцеся да Раланда Гомеса +41 (0) 22 917 9711, rgomez@ohchr.org 

Больш аб механізме Універсальнага перыядычнага агляду:  www.ohchr.org/hrc/upr
Савет па правах чалавека ААН у сацыяльных сетках:  Facebook  Twitter  YouTube 

